
Protokoll frå styremøte i Språkrådet 21. mai 2026  
 
Stad:   Teams 
Tid:   10:00–11:40 
Til stades:  Ingrid Vad-Nilsen, Erik Bolstad, Heidi-Iren Wedlog Olsen, Ann-Helen Langaker og Sjur 

Moshagen 
Frå Språkrådet: Nina Teigland (konstituert direktør), Åsa Kaldhussæter (styresekretær) og Jo Inge 

Fisketjøn (stabssjef, S 24)  
 
 
Sakliste: 
Konstituering  
S 18/26 Godkjenning av innkalling og sakliste, habilitet  
S 19/26 Godkjenning av protokoll frå styremøtet 12. februar   
Informasjonssaker  
S 20/26 Direktørens orientering  
S 21/26 Frå fagråda  
S 22/26 Høyringar 
S 23/26 Mediesaker 
S 24/26 Rekneskap og økonomisk situasjon per 30. april 
S 25/26 Referat frå etatsstyringsmøte 
S 26/26 Kartlegging av språk i medietilbud for barn og unge 
S27/26 Organisasjonsgjennomgang av verksemder under KUD – status 
Vedtakssaker  
S 28/26 Språkrådets innspel til målstruktur 2027 
S 29/26 Teiknspråkprisen 2026  
S 30/26 Program for styreturen i oktober (sak meldt i møtet av styreleiar) 
 

 
 
Konstituering 
 
S 18/26   Godkjenning av innkalling og sakliste, habilitet 
Sakspapir: Innkalling til styremøte send 13.5.26 
Vedtak:  Innkalling og saksliste blei godkjende. Ingen merknadar til habilitet. 
 
S 19/26   Godkjenning av protokoll frå styremøtet 12. februar 2026 
Sakspapir:  Utkast til protokoll frå styremøtet 12. februar 2026 
Vedtak:  Protokollen frå styremøtet 12. februar 2025 blei godkjend utan merknadar. 

Informasjonssaker 
 
S 20/26   Direktørens orientering 

• Kontorlokala 
Evalueringa av kontorløysinga etter om lag eit halvt år viser ei delt, men samla sett svakt 
positiv vurdering. Fleirtalet finn som regel eigna arbeidsplass, men det er identifisert 
utfordringar knytt til ubalanse i bruk av soner, støy og gjennomføring av telefonsamtalar. 
Resultata vil danne grunnlag for vidare drøftingar med tillitsvalde om justeringar.  

• Språk i helsetenesta 
Det er gjennomført eit rundebordseminar om språk og arbeid i kommunal helsesektor. 
Bakgrunnen er både rekrutteringsutfordringar og behovet for betre norskopplæring for 
innvandrarar. Kommande rapport vil peike på behov for meir fleksible opplæringstilbod og 
styrkt tverrsektorielt samarbeid.  

• Leselyststrategi for vaksne 
I innspel til nasjonal leselyststrategi for vaksne understrekar Språkrådet at leselyst er avhengig 
av strukturelle forhold som språkferdigheiter, tilgang til litteratur og relevante arenaer for 
lesing. Styrking av bibliotek, litteraturpolitikk og språkkompetanse blir framheva som sentrale 
tiltak.  

• Språkteknologi i skulen 
Ny runde med testing av skriveprogram viser at ingen av dei undersøkte løysingane fullt ut 
oppfyller krava til støtte for norsk rettskriving etter opplæringslova. Resultata blir nytta til 
dialog med leverandørane og til å synleggjere utfordringar ved dagens bruk av programvare i 
skulen.  

• Tilsynstal for 2025 
Tala viser ein markant nedgang i nynorskbruk i departementa, med ein samla prosent på 14, 
og heller ingen av universiteta oppfyller krava til språkveksling.  

• Utvikling av tilsynsarbeidet 
Det er sett i gang eit arbeid med å vidareutvikle tilsynsverksemda. Målet er å redusere 
ressursbruken på kontroll og styrkje rettleiing og pådrivararbeid. Prosjektet vurderer både 
metodar, regelverk og moglege nye tilsynstema. 

• Tilskot til stadnamn 
Om lag 1,5 millionar kroner er fordelte til 22 aktørar for innsamling og registrering av 
stadnamn. Etterspurnaden etter midlar er høg, og fleire søkjarar har fått avslag eller redusert 
støtte. 

Vedtak:  Styret tek informasjonen til orientering. 

 
S 21/26  Frå fagråda 
 
Oppsummering av dei siste møta i fagråda. 
 
Vedtak:  Styret tek informasjonen til orientering.  
 
 
S 5/26   Høyringar 
 
Språkrådet har sendt høyringssvar til Finansdepartementets forslag om endringar i rekneskapslova, og 
to høyringssvar til Arbeids- og inkluderingsdepartementets forslag til endringar i lovverket på 
innvandrings- og integreringsfeltet. 
 
Vedtak:  Styret tek informasjonen til orientering. 

S 23/26   Mediesaker 
 
Medieoversikta viser at Språkrådet har vore omtalt i saker om språk i samfunn og arbeidsliv, 
språkteknologi, språkpolitikk og råd om språk. Medieovervakinga har vore noko redusert fordi 
Infomedia gjekk konkurs, men det er no på plass ei mellombels avtale med Retriever. Trafikktala viser 
høg aktivitet på språkrådet.no og jamn vekst i sosiale medium, særleg på LinkedIn. 
 
Vedtak:  Styret tek saka til orientering. 
 
 
S 24/26   Rekneskap og økonomisk situasjon per 30. april 2026 
 
Rekneskapen er i hovudsak i samsvar med budsjettet, med eit lite meirforbruk på 50 000. 
Inntektskravet for året er oppfylt. Sjukefråværet ved utgangen av april var 8,2 prosent, som er over 
målsetjinga og høgare enn på same tid i fjor. Leiinga ventar å nytte heile løyvinga i 2026. 
 
Vedtak:  Styret tek rekneskapsrapporten per 30. april 2026 til orientering. 
 
 
S 25/26   Referat frå etatsstyringsmøte 6. mai 2026 
 
Styreleiar orienterte munnleg frå møtet, då referatet ikkje er klart.   
 
Vedtak:  Styret tek saka til orientering. 
 
 
S 26/26   Kartlegging av språk i medietilbud for barn og unge 
 
Orientering om Språkrådets kartlegging av språk i medietilbod for barn og unge (3–24 år). Sentrale 
funn: engelsk dominerer på sentrale digitale plattformer, medan norsk står sterkare i tradisjonelle og 
regulerte medium. Ho peikar òg på at nynorsk er særleg utsett, og at det er behov for meir målretta 
språkpolitiske tiltak for å styrkja tilgangen til norsk, særleg nynorsk, i medietilbodet til barn og unge. 
 
Vedtak:  Styret tek saka til orientering. 
 
 
S 27/26  Organisasjonsgjennomgang av verksemder under KUD – status 
 
DFØ har levert rapport etter fase 1, og Språkrådet er mellom verksemdene som blir vurderte nærare, 
mellom anna med tanke på mogleg samanslåing med Nasjonalbiblioteket. DFØ skal levere endeleg 
rapport med tilrådingar til departementet i august. 
 
Vedtak:  Styret tek saka til orientering. 

Vedtakssaker 
 
S 28/26  Innspel til Språkrådets målstruktur for 2027 
 
Sakspapir: Saksframlegg frå leiinga 

Tildelingsbrev og målstruktur 2025 
Forslag til målstruktur for 2027 

 
Språkrådet i hovudsak er nøgd med dagens målstruktur, men ønskjer nokre mindre justeringar, særleg 
i hierarkiet mellom hovudmål og delmål. Styret stiller seg bak framlegga i saksdokumentet. 
 
Vedtak: Styret ber direktøren oversende Språkrådets innspel til målstruktur 2027 til Kultur- og 

likestillingsdepartementet innan fristen. 
 
S 29/26  Teiknspråkprisen 
Sakspapir:  Statuttar for teiknspråkprisen  

Referat frå jurymøte  
Innstilling frå juryen for Språkrådets teiknspråkpris  

 
Styret stiller seg bak tilrådinga til juryen om at Annbjørg Horgar skal motta teiknspråkprisen 2026. Ho 
har gjort ein viktig innsats for å fremje og synleggjere norsk teiknspråk, mellom anna som 
samfunnsdebattant, politikar og initiativtakar til fleire teiknspråklege tiltak. 
 
 
Vedtak:  a) Annbjørg Horgar vert tildelt teiknspråkprisen for 2026  

b) Prisen vert fastsett til 30 000 kr 
 
 
S 30/26  Program for styreturen i oktober 
Sakspapir: Ingen (saka vart fremja i møtet av styreleiar) 
 
Direktøren gjorde greie for dei programpunkta som er klare, og andre praktiske detaljar rundt 
styreseminar og styremøte i Bergen 8. og 9. oktober. 
 
Vedtak: Styret ber administrasjonen jobbe vidare med programmet i tråd med innspela til 

styret. 
 
 

S 17/26  Eventuelt 
Ingen saker til eventuelt. 

 


